OPERATORI I SHPËRNDARJES SE ENERGJISË ELEKTRIKE SH.A. ("OSHEE")
RAPORTI I AUDITUESIT TË PAVARUR DHE PASQYRAT FINANCIARE më dhe për vi.tin e mbyllur më 31.12.2017

RAPORT I AUDITUESIT TË PAVARUR
Për Drejtimin dhe Aksionarin e "Operatori Shpërndarjes së Energjisë Elektrike" Sh.A. Raport mbi Pasqyrat Financiare te vitit 2017
Opinion me Rezervë
Grupi i audituesve ligjorë (ne) u angazhua përtë kryer auditimin e pasqyrave financiare të shoqërisë Operatori Shpërndarjes së Energjisë Elektrike Sh,A, ("OSHEE"ose"Shoqëna"),të cilat përfshijnë pasqyrën e pozicionit financiar më 31 Dhjetor 2017, pasqyrën e fitimit ose humbjes dhe të ardhurave të tjera gjithëpërfshirëse, pasqyrën e flukseve monetare dhe pasqyrën e ndryshimeve në kapital për vitin që mbyllet me 31 Dhjetor 2017, si edhe shënimet shpjeguese për pasqyrat financiare, përfshirë një përmbledhje të politikave kontabël më të rëndësishme.
Sipas opinionit tonë, me përjashtim të efekteve të çështjeve të përshkruara në seksionin e "Bazës për Opinionin me Rezervë" të raportit tonë, pasqyrat financiare bashkëlidhur paraqesin drejt, në të gjitha aspektet materiale, pozicionin financiar të shoqërisë më datën 31 dhjetor 2017,dhe performancën financiare e flukset e parasë për vitin që mbyllet në këtë datë, në pajtim me Standardet Ndërkombëtare të Raportimit Financiar (SNRF).
Baza për Opinionin me Rezervë
1. Siç është paraqitur në shënimin 5 të pasqyrave financiare shoqëria nuk ka kryer verifikimin dhe inventarizimin fizik të Aktiveve Afatgjata Materiale (AAM) më 31 dhjetor 2017, nuk ka arritur të marrë titujt e pronësisë për pronat e paluajtshme që ka në përdorim. Për shkak të volumit të lartë të AAM grupi i Auditituesve Ligjorë nuk është në gjendje që nëpërmjet procedurave alternative të auditimit të sigurohet për ekzistencën dhe plotësinë e Aktiveve Afatgjata Materiale neto më 31 dhjetor 2017 dhe shpenzimet për amortizimin për vitin që mbyllet me 31 dhjetor 2017. Në shtesë të sa më sipër sikurse paraqitet në shënimin 9, të pasqyrave financiare, shoqëria më 31 dhjetor 2017 ka një humbje të akumuluar në masën 69,292,022 mijë Lek dhe kapital negativ në masën 33,212,472 mijë leke, ngjarje të cilat tregojnë që vlera e rikuperushme e aktiveve të saj mund të jetë më e vogël se vlera e tyre kontabël. Me 31 dhjetor 2017, shoqëria nuk ka llogaritur vlerën e rikuperueshme të këtyre aktiveve dhe humbjen e mundshme që mund të lindë, praktikë e cila nuk është në përputhje me Standardet Ndërkombëtare të Raportimit Financiar. Shoqëria nuk ka njohur tatimet e shtyra që lindin si pasojë e diferencës midis vlerës kontabël dhe bazës së tatueshme të aktiveve afatgjata materiale, praktikë e cila nuk është në përputhje me Standardet Ndërkombëtare të Raportimit Financiar.
2. Siç është paraqitur në shënimin 10 të pasqyrave financiare "Të Arkëtueshme "shoqëria regjistron të dhënat analitike në sistemin e "faturimit dhe arketimit	mbi bazë të faturimeve dhe pagesave në nivel kontrate, ndërsa në sistemin 
e kontabilitetit ("SAP") të dhënat regjistrohen në mënyrë të përmbledhur manualisht. Shuma e kërkesave për arketim nga klientët sipas sistemit të kontabilitetit në datën 31 Dhjetor 2017 është 1,169,391 mijë lekë (2016: 2,571,752 mije lekë) më shumë se të dhënat sipas sistemit të "faturimit dhe arkëtimit billing". Krahasur me vitin 2016 shoqëria ka një përmirësim të dukshëm të identifikimit të diferencave.
Për vitin 2017 nuk ka diferenca ndërmjet billing dhe kontabilitetit. Për shkak të natyrës së sistemeve të kompanisë,ne nuk ishim në gjëndje të siguronim evidencë të mjaftueshme dhe të përshtatshme auditimi për të verifikuar plotësinë, ekzistencën dhe vlerësimin e kërkesave për arkëtim nga klientët as edhe me metoda alternative, llogarive përkatëse të pasqyrës së fitimit ose humbjes, dhe pasqyrën e flukseve monetare më dhe për vitin që mbyllet me 31dhjetor 2017.
3. Shoqëria nuk ka mundur të rakordojë me furnitorët e saj për shumat e pagueshme ndaj tyre më 31 Dhjetor 2017 Gjithashtu procedurat e konfirmimit dhe procedurat alternative të kryera nga audituesit nuk kanë qënë të mjaftueshme për t'u siguruar mbi plotësinë e gjendjes së furnitorëve me 31 dhjetor 2017, më poshtë paraqiten diferencat për dy furnitorë:
· Gen I Tirana Sh.P.K. është paraqitur më pak në llogaritë e pagueshme për një vlerë 43,517 mijë lekë;
· EFT Energy Financing Team është paraqitur më pak në llogarite e pagueshme per një vlerë 852,593 mijë lekë. Çështja për furnitorin EFT Energy Financing Team është në arbitrazhin ndërkomëtar sipas shkreses Nr. 19064 date 3 gusht 2017;

 (
ii
)Bazuar në informacionin e vënë në dispozicion ne nuk ishim në gjëndje të percaktonim nëse korrigjime do ishin të nevojshme në vlerën e llogarive të pagueshme, llogaritë përkatëse të pasqyrës së fitimit ose humbjes, dhe pasqyrën e flukseve monetare më dhe për vitin që mbyllet me 31 dhjetor 2017.
Ne kemi kryer auditimin tonë në përputhje me Standardet Ndërkombëtare të Auditimit (SNA-të). Përgjegjësitë tona sipas këtyre standardeve përshkruhen më tej në Përgjegjësitë e Audituesit për Auditimin e Pasqyrave Financiare në raportin tonë. Ne jemi të pavarur nga shoqëria në përputhje me kërkesat etike që janë relevante për auditimin e pasqyrave financiare [të zbatueshme në Shqipën] dhe ne kemi përmbushur përgjegjësitë tona të tjera etike në përputhje me këto kërkesa.
Ne besojmë se evidenca e auditimit që kemi marrë eshte e mjaftueshme dhe e përshtatshme për të siguruar një bazë për opinion.
Pasiguri materiale që lidhen me vijimesinë e shoqërisë
1. Pasqyrat Financiare bashkangjitur janë përgatitur duke supozuar se shoqëria do të vazhdojë në vijimësi. Ne tërheqim vemendjen në shënimin 4.2 të pasqyrave financiare ku është theksuar që shoqëria ka humbje të mbartura 69,292,022 mijë Lek më 31 Dhjetor 2017 (2016: 88,770,269 mijë Lek) dhe një kapital negativ prej 33,212,472 mijë leke (2016:35,537,472 mije Lek). Zbatimi i parimit të vijimësise së aktivitetit në të ardhmen është në varësi nga mbështetja e vazhdueshme nga palët e lidhura. Aftësia e shoqërisë për të vazhduar aktivitetin e saj varet nga mbështetja financiare e aksionerit kryesor. Opinioni ynë nuk është i modifikuar për këtë qëllim.
Përgjegjësia e Drejtimit dhe Personave të Ngarkuar me Qeverisjen për Pasqyrat Financiare
Drejtimi është përgjegjës për përgatitjen dhe paraqitjen e drejtë të pasqyrave financiare në përputhje me SNRF-të, dhe për ato kontrolle të brendshme që drejtimi i gjykon të nevojshme për të bërë të mundur përgatitjen e pasqyrave financiare që nuk përmbajnë anomali materiale, qoftë për shkak të mashtrimit apo gabimit.
Në përgatitjen e pasqyrave financiare, drejtimi është përgjegjës për të vlerësuar aftësinë e shoqërisë për të vazhduar në vijimësi, duke dhënë informacion, nëse është e zbatueshme, për çëshlet që kanë të bëjnë me vijimësinë dhe duke përdorur parimin kontabël të vijimësisë përveç se në rastin kur drejtimi synon ta likuidojë shoqërinë ose të ndërpresë aktivitetet, ose nëse nuk ka alternativë tjetër reale përveç sa më sipër.
Ata që janë të ngarkuar me qeverisjen janë përgjegjës për mbikëqyrjen e procesit të raportimt financiar të shoqërisë.
Përgjegjësitë e Audituesit për Auditimin e Pasqyrave Financiare
Objektivi ynë është që të arrijmë një siguri të arësyeshme lidhur me faktin nëse pasqyrat financiare në tërësi nuk kanë anomali materiale, për shkak të mashtrimit apo gabimit, dhe të lëshojmë një raport auditimi që përfshin opinionin tonë. Siguria e arësyeshme është një siguri e nivelit të lartë, por nuk është një garanci që një auditim i kryer sipas SNA-ve do të identifikojë gjithmonë një anomali materiale kur ajo ekziston.
Anomalitë mund të vijnë si rezultat i gabimit ose i mashtrimit dhe konsiderohen materiale nëse, indivivalisht ose të marra 
së bashku, pritet që në mënyrë të arësyeshme, të influencojnë vendimet ekonomike të përdoruesve, të marra bazuar në
këto pasqyra financiare.
Si pjesë e auditimit në përputhje me SNA-të, ne ushtrojmë gjykimin profesional dhe ruajmë skepticizmin profesional gjatë gjithë auditimit. Ne gjithashtu:
· Identlfikojmë dhe vlerësojmë rreziqet e anomalisë materiale, qoftë për shkak të mashtrimit ose gabimit, hartojmë dhe kryejmë procedurat e auditimit në përgjigje të këtyre rreziqeve, dhe marrim evidencë auditimi që është e mjaftueshme dhe e përshtatshme për të siguruar një bazë për opinionin tonë. Rreziku i moszbulimit të një anomalie materiale si rezultat i mashtrimit është më i lartë se rreziku si rezultat i gabimit, sepse mashtrimi mund të përfshijë marrëveshje të fshehta, falsifikime, përjashtime të qëllimshme, informacione të deformuara, anashkalime të kontrolleve të brendshme.
· Sigurojmë një njohje të kontrollit të brendshëm që ka të bëjë me auditimin, me qëllim që të përcaktojmë procedurat e auditimit që janë të përshtatshme sipas rrethanave, por jo për qëllime të shprehjes së një opinioni mbi efikasitetin e kontrollit të brendshëm të shoqërisë.

· Vlerësojmë përshtatshmërinë e politikave kontabël të përdorura dhe arsyeshmërinë e çmuarjeve kontabël dhe të shpjegimeve përkatëse të bëra nga drejtimi.
· Nxjerrim një konkluzion në lidhje me përshtatshmërinë e përdorimit të bazës kontabël të vijimësisë, dhe bazuar në evidencën e auditimit të marrë, nëse ka një pasiguri materiale në lidhje me ngjarjet ose kushtet, e cila mund të hedhë dyshime të mëdha për aftësinë e shoqërisë për të vijuar veprimtarinë. Nëse ne arrijmë në përfundimin që ka një pasiguri ne duhet të tërheqim vëmendjen në raportin e audituesit në lidhje me shpjegimet e dhëna në pasqyrat financiare, ose nëse këto shpjegime janë të papërshtatshme, duhet të modifikojmë opinionin tonë. Konkfuzionet tona bazohen në evidencën e auditimit të marrë deri në datën e raportit tonë. Megjithatë, ngjarje ose kushte të ardhshme mund të bëjnë që shoqëria të ndërpresë veprimtarinë.
· Vlerësojmë paraqitjen e përgjithshme, strukturën dhe përmbajtjen e pasqyrave financiare, përfshirë informacionet shpjeguese të dhëna, dhe nëse pasqyrat financiare paraqesin transaksionet dhe ngjarjet në to në një mënyrë që arrin paraqitjen e drejtë.
Ne komunikojmë me personat e ngarkuar me qeverisjen, përveç të tjerave, lidhur me qëllimin dhe kohën e auditimit dhe gjetjet e rëndësishme të auditimit, përfshirë ndonjë mangësi të rëndësishme në kontrollin e brendshëm që ne mund të identifikojmë gjatë auditimit.
Nga çështjet e komunikuara personave të ngarkuar me qeverisjen, ne përcaktojmë ato çështje që ishin më të rëndësishmet për auditimin e pasqyrave financiare të periudhës aktuale dhe përpasojë edhe çështje kryesore të auditimit. Ne i përshkruajmë këto çështje në raportin tonë të auditimit përveç nëse në rastin kur ligji ose rregullat e ndalojnë bërjen publike të çështjes ose kur, në raste jashtëzakonisht të rralla, ne vendosim që çështja të mos komunikohet në raportin tonë për arësye se pasojat negative nga një komunikim i tillë pritet në mënyrë të arsyeshme të tejkalojnë përfititmet në favor të interesit

)Ne jemi të pavarur nga shoqëria në pajtim me kërkesat etike që zbatohen për auditimin e pasqyrave financiare në Shqipëri dhe kemi përmbushur të gjitha përgjegjësitë e tjera etike në pajtim me këto kërkesa.

